
સ્રરના ] मांथरीौलडी (t&3
ভাষায় উচ্চৈঃস্বরে চীৎকার করিয়া রাজার বহির্গমনবার্তা প্রচার করিতে লাগিল । অমনি নহবৎ বাজিয়া উঠিল। দ্বারে মুসজ্জিত হস্তী উপস্থিত ছিল বৃংহিত নাদ করিয়া উঠিল। অমাত্যগণ অগ্রসর হইলেন, পরিচারকগণ শ্রেণীবদ্ধ হইয়া দাড়াইল। রাজা পুষ্প-উষ্ঠানে গেলেন।
ইন্দ্রভূপ উঠিয়া গেলে পুটুর মা রাণীর নিকটে আসিয়া বিদায় চাহিলেন। রাণী হাসিয়া বলিলেন, “পুটুকে রাজকুমারের সহিত আলাপ করিয়া দিই আর একটু থাক।" এই সময় পরিচারিকা রাজকুমারকে আনিয়া পুটুর সম্মুখে বসাইয়া দিল । উভয়ের একই বয়স, দেখিতে প্রায় একই রূপ। রাজকুমার কিঞ্চিৎ হৰ্ব্বল মাত্র। পুটু তখন মৃত্তিকায় বসিয়া অন্যমনস্কে স্বর্ণমুদ্রা লইয়া ক্রীড়া করিতেছিল। রাণী যখন প্রথমে পুটুকে ক্রোড়ে লইয়াছিলেন স্বর্ণমুদ্র কয়েকটি তখন তাহার হস্তে দিয়াছিলেন। জনৈক দাসী তাহ পুটুর হস্ত হইতে লইয়া আপনার নিকটে রাখিয়াছিল এক্ষণে বিদায়ের সময় উপস্থিত দেখিয়া স্বর্ণমুদ্র গুলি আবার পুটুর হস্তে দিয়াছিল, পুটু তাঙ্গ লইয়া আপন মনে খেলা করিতেছিল। রাজকুমারকে পুটুব সম্মুখে বসাইয়া দিলে পুটু ক্রীড়া ত্যাগ করিয়া রাজকুমারকে দেখিতে লাগিল। ক্ষণেক পরে ধীরে ধীরে ক্ষুদ্র হুস্তট রাজকুমারের অঙ্গে দিল সভয়ে হাত আবার সরাইয়া সকলের দিকে চাহিতে লাগিল। রাজকুমার কাদিয়া উঠিল। তৎক্ষণাৎ পুটু একটা স্বর্ণমুদ্রা তুলিয়। “ন্যা দ্যা” বলিয়া রাজকুমারের সম্মুখে ধরিল। রাজকুমার প্রথমে শাস্ত হইয়া পুটুর হস্তস্থিত স্বর্ণমুদ্রার প্রতি চাহিল পরে পুটুর হাত হইতে তাহা ফেলিয়া দিয়া আবার ক্ৰন্দন আরম্ভ করিল। রাণী বলিলেন, “ও পোড়া কপাল ।” একজন সখী রাজকুমারকে ক্রোড়ে লইয়া মুখচুম্বন করিল।
পুটুর মা রাণীকে প্রণাম করিয়া বিদায় লইল। বিদায় দিবার সময় রাণী আর কোন কথা কহিলেন না কেবল মাত্র একজনকে সঙ্গে যাইতে বলিলেন । সঙ্গিনী পুটুকে ক্রোড়ে লইয়া পাকীতে দিয়া আসিল। পাকীতে প্রবেশ করিবার সময় পুটুর মা সঙ্গিনীর ছুটি হস্তধারণ করিয়া জিজ্ঞাসা করিলেন “রাজ্যেশ্বরী কি আমার উপর রাগ করিলেন ?" সঙ্গিনী হাসিয়া বলিল, “সে কি কথা ?” বাহকগণ আসিয়া পান্ধী তুলিল ।
রাণী শয়নঘরে প্রবেশ করিলেন, একবার দুই একখানি চিত্রপটের প্রতি দৃষ্টিপাত করিয়া আর এক কক্ষে যাইয়া রাজকুমারকে আনিতে বলিলেন। সখী রাজকুমারকে তথায় উপস্থিত করিলে রাণী ইঙ্গিত দ্বারা ক্রোড়ে দিতে বলিলেন।

		 এই পাতা শেষ সম্পাদিত হয়েছে ০৯:২৫টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

